
Vum Chorbösch bes zom Mühlebösch 
vun Piwipp bes zor Gohrer Hüh, 
65000 Minsche levve he. 
 
Am rheinische Äquator, 
wo jede jede kennt, 
wo Alaaf och schon ens Helau es, 
wo mer e Kind beim Name nennt. 
 
Wo´t Hätz vum Rheinland schläät! 
 
 
All dat määt uns us, all dat es Zohuss, 
zesamme durch dick un dünn. 
All dat määt uns us, all dat es Zohuss, 
uns Stadt – natürlich am Rhing. 
 
 
Schickimicki, dat broote mer nie, 
nä, he stemmp die Chemie, 
Luxus bruch he keiner, 
mer jonn em Blaumann övver de Kö 
 
Handball un Olympia, 
Schütze un Karneval, 
ovv ruut wieß, blau wieß oder blau jääl, 
dat es am Eng ejal, 
 
wo´t Hätz vum Rheinland schläät! 
 
All dat määt uns us, all dat es Zohuss, 
zesamme durch dick un dünn. 
All dat määt uns us, all dat es Zohuss, 
uns Stadt – natürlich am Rhing. 
 
 
 
 
 



Vum Strabi bes hin zum Kloster, 
vum Sammy bes zom Märchespill, 
en Kleinstadt äver e jroß Jeföhl! 
 
Wo´t Hätz vum Rheinland schläät! 
 
All dat määt uns us, all dat es Zohuss, 
zesamme durch dick un dünn. 
All dat määt uns us, all dat es Zohuss, 
uns Stadt – natürlich am Rhing. 
 
Dormaje – natürlich am Rhing (he jehör ich hin) 
 


